
<<ԿԱՊԱՆԻ ԲԺՇԿԱԿԱՆ ԿԵՆՏՐՈՆ>> ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ, ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N1361-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ 

 
Հիմք ընդունելով <<Պետական կառավարչական հիմնարկների մասին>> Հայաստանի Հանրապետության օրենքի 4-րդ հոդվածը, <<Բաժնետիրական ընկերությունների մասին>> Հայաստանի Հանրապետության օրենքի 36-րդ հոդվածը և 68-րդ հոդվածի 7-րդ  մասը, <<Պետական ոչ առևտրային կազմակերպությունների մասին>> Հայաստանի Հանրապետության օրենքի 5-րդ հոդվածի 2-րդ կետը և <<Իրավական ակտերի մասին>> Հայաստանի Հանրապետության օրենքի 70-րդ հոդվածի 2-րդ մասը՝ Հայաստանի Հանրապետության կառավարությունը որոշում է.
1. Թույլատրել <<Կապանի բժշկական կենտրոն>> փակ բաժնետիրական ընկերությանը (այսուհետ՝ ընկերություն) սեփականության իրավունքով իրեն պատկանող՝ Հայաստանի Հանրապետության Սյունիքի մարզի Կապան քաղաքի Մելիք Ստեփանյան 13 հասցեում գտնվող <<Կապանի բժշկական կենտրոն>> փակ բաժնետիրական ընկերության նախկին ծննդատան մասնաշենքի 1-ին և 2-րդ հարկերից 5791600 ՀՀ դրամ սկզբնական արժեքով, 737.32  քառ. մետր ընդհանուր մակերեսով (1-ին հարկն ամբողջությամբ 505.51 և 2-րդ հարկից 231.81 քառ. մետր) տարածքով (այսուհետ՝ գույք) վճարել ընկերության կողմից տեղաբաշխված՝ պետությանը պատկանող համապատասխան թվով հասարակ /սովորական/ բաժնետոմսերի՝ Հայաստանի Հանրապետության օրենսդրությամբ սահմանված  կարգով ձեռքբերման դիմաց:

2. Ընկերության կողմից  ձեռք բերված բաժնետոմսերի մարման միջոցով՝ Հայաստանի Հանրապետության օրենսդրությամբ սահմանված կարգով՝ համապատասխան չափով  նվազեցնել  ընկերության կանոնադրական կապիտալը:

3. Սույն որոշման 1-ին կետի համաձայն գույքի առանձնացման ժամանակ  հաշվարկվող  ավելացված արժեքի հարկը և շահութահարկը վճարել <<Հայաստանի Հանրապետության 2018 թվականի պետական բյուջեի մասին>> Հայաստանի Հանրապետության օրենքի  9-րդ  հոդվածի   9-րդ մասով  սահմանված կարգով:

4. Հայաստանի Հանրապետության Սյունիքի մարզպետին՝ սույն որոշումն ուժի մեջ մտնելուց հետո երկամսյա ժամկետում ապահովել.

1)  սույն որոշման 1-ին կետում նշված գույքի բաժանման և գրանցման համար անհրաժեշտ չափագրման և պետության սեփականության իրավունքի պետական գրանցման  աշխատանքները, 

2) ընկերության կանոնադրական կապիտալի համապատասխան չափով փոփոխության պետական գրանցումը՝ <<Կապանի բժշկական կենտրոն>> փակ բաժնետիրական ընկերության միջոցների հաշվին,

5. Հայաստանի Հանրապետության Սյունիքի մարզպետին` սույն որոշման 4-րդ կետում նշված աշխատանքների ավարտից հետո մեկամսյա ժամկետում Հայաստանի Հանրապետության կողմից ձեռք բերված՝ սույն որոշման 1-ին կետում նշված գույքն ամրացնել <<Հայաստանի Հանրապետության աշխատանքի և սոցիալական հարցերի նախարարության աշխատակազմ>> պետական կառավարչական հիմնարկին` գույքի հանձնման-ընդունման ժամանակ հիմք ընդունելով գույքի չափագրման արդյունքում ստացված փաստացի մակերեսները:

6. Հայաստանի Հանրապետության կառավարությանն առընթեր պետական գույքի կառավարման վարչության տնօրինության Երևան քաղաքի Խաղաղ Դոնի 25 հասցեում գտնվող թիվ 2 մասնաշենքի 5546519.09 ՀՀ դրամ սկզբնական արժեքով, 795.8 քառ. մետր մակերեսով 1-ին հարկը և դրա զբաղեցրած, օգտագործման ու սպասարկման համար անհարաժեշտ  հողատարածքը կադաստրային արժեքով (այսուհետ՝ գույք) հետ վերցնել <<Երևանի թիվ 178 հիմնական դպրոց>> պետական ոչ առևտրային կազմակերպությունից և  ամրացնել <<Հայաստանի Հանրապետության աշխատանքի և սոցիալական հարցերի նախարարության աշխատակազմ>> պետական կառավարչական հիմնարկին:  

7. Հայաստանի Հանրապետության կառավարությանն առընթեր պետական գույքի կառավարման վարչության պետին՝
1) սույն որոշումն ուժի մեջ մտնելուց հետո երկամսյա ժամկետում իրականացնել սույն որոշման 6-րդ կետում նշված անշարժ գույքի չափագրման, առանձնացման և որպես առանձին գույքային միավորների գրանցման աշխատանքները,
2) սույն կետի 1-ին ենթակետում նշված աշխատանքների ավարտից հետո մեկամսյա ժամկետում, հիմք ընդունելով անշարժ գույքի չափագրման, առանձնացման և գրանցման արդյունքում ստացված մակերեսները, <<Երևանի թիվ 178 հիմնական դպրոց>> պետական ոչ առևտրային կազմակերպության հետ կնքել 14.06.2013թ. կնքված N 90/0013 անհատույց օգտագործման պայմանագիրը սույն որոշման 6-րդ կետում նշված տարածքի մասով լուծելու մասին համաձայնագիր (այսուհետ՝ համաձայնագիր)՝ դրանում նախատեսելով, որ համաձայնագրի նոտարական վավերացման և համաձայնագրից ծագող գույքային իրավունքների պետական գրանցման ծախսերը ենթակա են իրականացման <<Երևանի թիվ 178 հիմնական դպրոց>> պետական ոչ առևտրային կազմակերպության միջոցների հաշվին,
3) սույն կետի 2-րդ ենթակետում նշված աշխատանքների ավարտից հետո, մեկամսյա ժամկետում, Հայաստանի Հանրապետության աշխատանքի և սոցիալական հարցերի նախարարի հետ համատեղ, Հայաստանի Հանրապետության օրենսդրությամբ սահմանված կարգով ապահովել սույն որոշման 6-րդ կետում նշված անշարժ գույքի հանձնման-ընդունման աշխատանքների կատարումը` գույքի հանձնման-ընդունման աշխատանքների ժամանակ  հիմք ընդունելով գույքի չափագրման արդյունքում ստացված փաստացի մակերեսները:
8. Ուժը կորցրած ճանաչել Հայաստանի Հանրապետության կյառավարության 2016 թվականի դեկտեմբերի 29-ի <<Գույք փոխանակելու և նվիրելու մասին>> N1361-Ա որոշման  3-րդ կետի 2-րդ ենթակետի գ) պարբերությունը և 4-րդ կետի 3-րդ ենթակետը:

ՏԵՂԵԿԱՆՔ
<<ԿԱՊԱՆԻ ԲԺՇԿԱԿԱՆ ԿԵՆՏՐՈՆ>> ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ, ԳՈՒՅՔ  ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N1361-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ 

ՀՀ կառավարության որոշման նախագծի ընդունման անհրաժեշտության վերաբերյալ

Որոշման նախագծի ընդունումը պայմանավորված է ՀՀ աշխատանքի և սոցիալական հարցերի նախարարության ինտեգրված սոցիալական ծառայությունների տեղակայման համար անհրաժեշտ  տարածքների տրամադրման անհրաժեշտությամբ: 

      ՀՀ կառավարության  2017 թվականի հոկտեմբերի  12-ի նիստի   29.7/[424958]-17  N43  արձանագրության 1-ին կետով հանձնարարվել է աշխատանքի և սոցիալական հարցերի նախարար Արտեմ Ասատրյանին, ՀՀ տարածքային կառավարման և զարգացման նախարար Դավիթ Լոքյանին և ՀՀ կառավարությանն առընթեր պետա​կան գույքի կառավարման վարչության պետ Արման Սահակյանին՝ մինչև 2017 թվականի հոկտեմբերի 23-ը՝ համալիր սոցիալական ծառայությունների տարածքային կենտրոնները և բազմաֆունկցիոնալ համայնքային սպասարկման կենտրոնները նույն հարթակում կազմակերպելու նպատակով մշակել և ՀՀ կառավարության աշխատակազմ ներկայացնել միասնական կենտրոնների ձևավորման վերաբերյալ առաջարկություններ, մասնավորապես՝ հստակ անդրադառնալով համապատասխան տարածքները ՀՀ աշխատանքի և սոցիալական հարցերի նախարարությանը հատկացնելու հարցին։

ՀՀ վարչապետի 13.11.2017թ. N02/14.9/24911-17 հանձնարարականով առաջարկվել է համատեղ քննարկել և  ներկայացնել ՀՀ կառավարության որոշման նախագիծ՝ ք․ Կապան, Մելիք Ստեփանյան 13 հասցեում գտնվող <<Կապանի բժշկական կենտրոն>> ՓԲԸ-ի նախկին ծննդատան մասնաշենքի ձախակողմյան թևի 1-ին և 2-րդ հարկերից 737.32 քառ. մետր ընդհանուր մակերեսով տարածքը հետ վերցնելու և ՀՀ աշխատանքի և սոցիալական հարցերի նախարարությանը ամրացնելու վերաբերյալ: Իսկ ՀՀ վարչապետի 13.11.2017թ. թիվ 02/14.8/24877-17 հանձնարարականով՝ ՀՀ կառավարությանն առընթեր պետական գույքի կառավարման վարչությանը հանձնարարվել է ՀՀ կրթության և գիտության, ՀՀ աշխատանքի և սոցիալական հարցերի նախարարությունների և Երևանի քաղաքապետարանի հետ համատեղ քննարկել և ներկայացնել ՀՀ կառավարության որոշման նախագիծ՝ վարչության տնօրինության Երևան քաղաքի Էրեբունու վարչական շրջւանի Խաղաղ Դոնի 25 հասցեում գտնվող  <<Երևանի թիվ 178 հիմնական դպրոց>> ՊՈԱԿ-ին անհատույց օգտագործման իրավունքով տրամադրված արևմտյան մասի մասնաշենքի 795.8 քառ.մետր մակերեսով 1-ին հարկը և կից հողատարածքը հետ վերցնելու և ՀՀ աշխատանքի և սոցիալական հարցերի նախարարությանն ամրացնելու վերաբերյալ: 
    Ներկայացված  նախագծով առաջարկվում է <<Կապանի բժշկական կենտրոն>> փակ բաժնետիրական ընկերությանը սեփականության իրավունքով պատկանող՝ Հայաստանի Հանրապետության Սյունիքի մարզի Կապան քաղաքի Մելիք Ստեփանյան 13  հասցեում գտնվող շենքի 1-ին և 2-րդ հարկերից  737.32  քառ. մետր ընդհանուր մակերեսով (1-ին հարկն ամբողջությամբ 505.51 և 2-րդ հարկից 231.81 քառ. մետր) տարածքով ձեռք բերել պետությանը պատկանող համապատասխան թվով բաժնետոմսերի մարման միջոցով և ամրացնել <<ՀՀ աշխատանքի և սոցիալական հարցերի նախարարության աշխատակազմ>> պետական կառավարչական հիմնարկին, ինչպես նաև <<Երևանի թիվ 178 հիմնական դպրոց>> ՊՈԱԿ-ին անհատույց օգտագործման իրավունքով տրամադրված արևմտյան մասի մասնաշենքի 795.8 քառ.մետր մակերեսով 1-ին հարկը և կից հողատարածքը հետ վերցնել և ամրացնել <<ՀՀ աշխատանքի և սոցիալական հարցերի նախարարության աշխատակազմ>> պետական կառավարչական հիմնարկին: 

ՀՀ աշխատանքի և սոցիալական հարցերի նախարարությանը Երևան քաղաքի Էրեբունի վարչական շրջանում նոր տարածքի հատկացմամբ պայմանավորված՝ ՀՀ կառավարությանն առընթեր պետական գույքի կառավարման վարչության կողմից մշակվել է ՀՀ կառավարության նշված որոշման նախագիծը, որով նախատեսվում է նաև ուժը կորցրած ճանաչել ՀՀ կառավարության 2016 թվականի դեկտեմբերի 29-ի N1361-Ա որոշման 3-րդ կետի 2-րդ ենթակետի գ) պարբերությունը և 4-րդ կետի 3-րդ ենթակետը, որով նախատեսվում է նախարարությանը հատկացնել մեկ այլ տարածք:

ՏԵՂԵԿԱՆՔ
<<ԿԱՊԱՆԻ ԲԺՇԿԱԿԱՆ ԿԵՆՏՐՈՆ>> ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ, ԳՈՒՅՔ  ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1361-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ 

  Հայաստանի Հանրապետության կառավարության որոշման նախագծի ընդունման կապակցությամբ այլ  իրավական ակտերում փոփոխություններ և լրացումներ կատարելու անհրաժեշտության բացակայության մասին:

<<Կապանի բժշկական կենտրոն>> փակ բաժնետիրական ընկերության կանոնադրական կապիտալը նվազեցնելու, գույք  հետ վերցնելու և ամրացնելու, Հայաստանի Հանրապետության կառավարության 2016 թվականի դեկտեմբերի 29-ի       N1361-Ա որոշման մեջ փոփոխություններ կատարելու  մասին>> Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:

                                                          ՏԵՂԵԿԱՆՔ
<<ԿԱՊԱՆԻ ԲԺՇԿԱԿԱՆ ԿԵՆՏՐՈՆ>> ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ, ԳՈՒՅՔ  ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1361-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ 

ՀՀ կառավարության որոշման նախագծի ընդունման կապակցությամբ Հայաստանի Հանրապետության կառավարության պետական բյուջեում ծախսերի և եկամուտների էական ավելացման կամ նվազեցման բացակայության մասին
  <<Կապանի բժշկական կենտրոն>> փակ բաժնետիրական ընկերության կանոնադրական կապիտալը նվազեցնելու, գույք  հետ վերցնելու և ամրացնելու, Հայաստանի Հանրապետության կառավարության 2016 թվականի դեկտեմբերի 29-ի N1361-Ա որոշման մեջ փոփոխություններ կատարելու  մասին>>  Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

 ՏԵՂԵԿԱՆՔ
<<ԿԱՊԱՆԻ ԲԺՇԿԱԿԱՆ ԿԵՆՏՐՈՆ>> ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ, ԳՈՒՅՔ  ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N1361-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ 

ՀՀ կառավարության որոշման նախագծ մշակման համար հիմք հանդիսացող իրավական ակտերի մասին
         <<Պետական կառավարչական հիմնարկների մասին>> ՀՀ օրենք,

         <<Բաժնետիրական ընկերությունների մասին>> ՀՀ օրենք,

         <<Պետական ոչ առևտրային կազմակերպությունների մասին>> ՀՀ օրենք

         <<Իրավական ակտերի մասին>> ՀՀ օրենք

<<ԿԱՊԱՆԻ ԲԺՇԿԱԿԱՆ ԿԵՆՏՐՈՆ>> ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ, ԳՈՒՅՔ  ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N1361-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ 

ՀՀ կառավարության  որոշման նախագծի վերաբերյալ
շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

գրության ստացման ամսաթիվը, գրության համարը
	    Առարկության.առաջարկության բովանդակությունը
	Եզրակացու-թյուն
	Կատարված փոփոխոությունները

	ՀՀ ֆինանսների նախարարություն 01.12.2017թ.               N01/9-5/22120-17
	1. Նախագծի 8-րդ կետով նախատեսվում է չեղյալ ճանաչել ՀՀ կառավարության 29.12.2016թ. «Գույք փոխանակելու և նվիրելու մասին» N 1361-Ա որոշման 3-րդ կետի 2-րդ ենթակետի «գ» մասը և 4-րդ կետի       3-րդ ենթակետը, որոնցով նախատեսվում էր Երևան քաղաքի Էրեբունի համայնքի Սասունցի Դավթի փողոց  66/1 հասցեում գտնվող 284.46 քառ. մետր ընդհանուր մակերեսով                    շենք-շինությունները և դրանց օգտագործման և սպասարկման համար համար անհրաժեշտ 721 քառ. մետր մակերեսով հողամասը, վերջինիս վրա գտնվող շենք-շինությունները մասնավորի միջոցներով քանդելուց հետո ամրացնել «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին: Հետևաբար անհրաժեշտ է ներկայացնել հիմնավորումներ, թե ինչով է պայմանավորված Նախագծի 6-րդ կետով իրականացվող գործարքի և Որոշման 3-րդ կետի 2-րդ ենթակետի «գ» մասը և 4-րդ կետի 3-րդ ենթակետը չեղյալ ճանաչելու անհրաժեշտությունը :

2. Պարզ չէ, թե համալիր սոցիալական ծառայությունների տարածքային կենտրոնները և բազմաֆունկցիոնալ համայնքային սպասարկման կենտրոնները նույն հարթակում կազմակերպելու նպատակով ՀՀ աշխատանքի և սոցիալական հարցերի նախարարությանը Նախագծով գույքն ամրացնելուց հետո արդյոք պահանջվելու է իրականացնել գույքի վերանորոգման աշխատանքներ, և եթե այո, ապա ինչ աղբյուրներից:

3. Նախագծի 1-ին կետում անհրաժեշտ է նշել պետությանը պատկանող բաժնետոմսերի ձեռք բերման դիմաց վճարվող գույքի արժեքը, այլապես պարզ չէ 2-րդ կետով դրան համա​պատասխան կանոնադրական կապիտալի նվազեցվող գումարի չափը:

4. Նախագծի 1-ին կետում նշվում է, որ «Կապանի բժշկական կենտրոն» փակ բաժնետիրական ընկերության նախկին ծննդատան մասնաշենքից շուրջ 750 քառ. մետր  ընդհանուր մակերեսով տարածքը նախատեսվում է առանձնացնել  1-ին և 2-րդ հարկերից, սակայն հիմնավորումներում նշվել է, որ շուրջ 750 քառ. մետր  ընդհանուր մակերեսով տարածքը նախատեսվում է առանձնացնել     1-ին, 2-րդ և 3-րդ հարկերից: Հետևաբար առաջարկում ենք հիմնավորումները և Նախագիծը համապատասխանեցնել միմյանց:

​5. «Պետական կառավարչական հիմնարկների մասին» Հայաստանի Հանրապետության օրենքի 3-րդ հոդվածի 6-րդ մասի համաձայն` Հիմնարկն ունի ինքնուրույն հաշվեկշիռ, իսկ 4-րդ հոդվածի 1-ին մասի համաձայն` Հիմնարկին գույքը հանձնվում է վարչական ակտին համապատասխան, որը հաշվառվում է նրա հաշվեկշռում: Հաշվի առնելով վերոգրյալը առաջարկում ենք Նախագծի 6-րդ կետում հստակ ամրագրել ՊՈԱԿ-ին անհատույց օգտագործման իրավունքով տրամադրված 2-րդ մաս​նա​շենքի        1-ին հարկի և կից հողատարածքների մակերեսներն ու արժեքները, որոնք նախա​տես​վում է հետ վերցնել վերոնշյալ դպրոցից:

Դրա հետ մեկտեղ անհրաժեշտ է հիմնավորել, որ դպրո​ցից հիշյալ տարածքների հետ վերցնելը բացասաբար չի անդրադառնա նրա բնա​կանոն գործունեության վրա :

6. Նախագծի 7-րդ կետով ՀՀ կառավարությանն առընթեր պետական գույքի կառավարման վարչության պետին հանձնարարվում է որոշումն ուժի մեջ մտնելուց հետո եռամսյա ժամկետում իրականացնել Նախագծի 1-ին կետում նշված անշարժ գույքի չափագրման, առանձնացման և որպես առանձին գույքային միավորների գրանցման աշխատանքները: Մինչդեռ այդ աշխատանքների կատարումը Նախագծի 4-րդ կետով հանձնարարվել է իրականացնել Սյունիքի մարզպետին:

Հետևաբար առաջարկում ենք Նախագծի 7-րդ կետի 1-ին ենթակետում «1-ին կետում» բառերը փոխարինել «6-րդ կետում» բառերով, քանի որ Նախագծի 1-ին կետում նշված գույքի հետ կապված հարաբերությունները կարգավորված են Նախագծի 4-րդ կետով, իսկ 6-րդ կետով հետ վերցվող և ամրացվող գույքի չափագրման, առանձնացման և որպես առանձին գույքային միավորների գրանցման աշխատանքները կարգավորված չեն:
Միաժամանակ նույն կետի 2-րդ ենթակետով Վարչության պետին հանձնարարվում է ՊՈԱԿ-ի հետ կնքել Նախագծի 1-ին կետում նշված տարածքի մասով անհատույց օգտագործման պայմանագիրը լուծելու մասին համաձայնագիր, մինչդեռ Նախագծի 1-ին կետը վերաբերում է «Կապանի բժշկական կենտրոն» փակ բաժնետիրական ընկերությունից տարածքները հետ վերցնելուն : Հետևաբար առաջարկում ենք Նախագծի 7-րդ կետի 2-րդ ենթակետում «1-ին կետում» բառերը փոխարինել           «6-րդ կետում» բառերով:
7. Միաժամանակ անհրաժեշտ է Նախագծի 3-րդ կետում «գ) մասը» բառերը փոխարինել ««գ» պարբերությունը» բառերով (հիմք «Իրավական ակտերի մաին» ՀՀ օրենքի 41-րդ հոդված):

	1 Քննարկվել է 

2. Քննարկվել է

3. Քննարկվել է

4. Ընդունվել է 

5. Քննարկվել է

6. Ընդունվել է

7. Ընդունվել է


	Երևան քաղաքի Էրեբունի համայնքի Սասունցի Դավթի փողոց  66/1 հասցեում գտնվող 284.46 քառ. մետր ընդհանուր մակերեսով                    շենք-շինությունները մասնավորի միջոցներով քանդելու անհրաժեշտությունը պայմանավորված էր նշված հողատարածքում ՀՀ աշխատանքի և սոցիալական հարցերի նախարարության կողմից նոր մասնաշենք կառուցելու հանգամանքով, որը ներկայումս գտնվել է ոչ նպատակահարմար և փոխարենը վերջինիս նախագծով հատկացվում է այլ տարածք Էրեբունի վարչական շրջանում:
2.Համալիր սոցիալական ծառայությունների տարածքային կենտրոնները և բազմաֆունկցիոնալ համայնքային սպասարկման կենտրոնները նույն հարթակում կազմակերպելու նպատակով շենքերի վերանորոգումն իրականացվում է Համաշխարհային բանկի կողմից ֆինանսավորվող ծրագրով: 
3. Քանի որ գույքի արժեքը ուղղակիորեն կապված է առաձնացվող մակերեսից, որի չափը կհստակեցվի միայն չափագրման և բաժանման արդյյունքում, ուստի արժեքը կհաշվարկվի ելնելով փաստացի մակերեսներից, որի մասին դրույթ է ներառվել նախագծում:

4.Տեղեկանք հիմնավորումը խմբագրվել է:

5. Նախագիծը խմբագրվել է, ինչպես նաև  համաձայնեցվել է շահագրգիռ մարմինների հետ, դպրոցից հիշյալ տարածքների հետ վերցնելը բացասաբար չի անդրադառնա նրա բնականոն գործունեության վրա:
 

6. Նախագիծը խմբագրվել է
7. Նախագծի համապատասխան կետը խմբագրվել է:

  

	ՀՀ աշխատանքի և սոցիալական հարցերի նախարարություն 04.12.2017թ. NԱԱ/ՎԳ/12577-17
	· Առաջարկվել է 5-րդ կետից հանել «գույքի չափագրման արդյունքում ստացված մակերեսները՝ համապատասխան արժեքներով» բառերը,
· ավելացնել նոր 5.1 կետ՝ հետևյալ բովանդակությամբ. «5.1 «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին ամրացված գույքի հանձնման-ընդունման ժամանակ հիմք ընդունել գույքի չափագրման արդյունքում ստացված փաստացի մակերեսները, իսկ ամրացված գույքի արժեքը հաշվարկել չափագրման արդյունքում ստացված փաստացի մակերեսներին համապատասխան».
· 7-րդ կետի 1-ին ենթակետում «եռամսյա» բառը փոխարինել՝ «երկամսյա», իսկ 2-րդ ենթակետում «երկամսյա» բառը փոխարինել «մեկամսյա» բառերով: 3-րդ ենթակետում «երկամսյա» բառը փոխարինել «մեկամսյա» բառով, «արդյունքում ստացված» բառերից հետո ավելացնել «փաստացի» բառը, իսկ «՝ համապատասխան արժեքներով» բառերը փոխարինել «, իսկ գույքի արժեքը հաշվարկել փաստացի մակերեսներին համապատասխան» բառերով:
	Ընդունվել է 
	Նախագիծը խմբագրվել է:

	ՀՀ կրթության և գիտության նախարարություն 30.11.2017թ. N01/10/16726-17
	Առաջարկվել է նախագծին կից տեղեկանքում լրացուցիչ հիմնավորել նախագծով նախատեսվող՝ ՀՀ կառավարության 2016 թվականի դեկտեմբերի 29-ի N 1361-Ա  որոշման 3-րդ կետի 2-րդ ենթակետի գ) պարբերությունը չեղյալ ճանաչելու անհրաժեշտությունը, քանի որ այս պարագայում որոշման մեջ ամրագրված քաղաքացու՝ Ասյա Հայրապետյանի՝ իր միջոցների հաշվին շենք-շինությունների քանդման աշխատանքներ իրականացնելու պարտավորությունն է չեղյալ ճանաչվում :
	Քննարկվել է
	Քանդման աշխատանքների անհրաժեշտությունը վերացվել է

	ՀՀ արդարադատության նախարարություն  01.12.2017թ. N01/14/21636-17
	1.  Նախագծի 3-րդ կետով նախատեսվում  է  չեղյալ ճանաչել Հայաստանի Հանրապետության կառավարության 2016 թվականի դեկտեմբերի 29-ի «Գույք փոխանակելու և նվիրելու մասին» N1361-Ա որոշման  3-րդ կետի 2-րդ ենթակետի գ) պարբերությունը և         4-րդ կետի 3-րդ ենթակետը: Հիշյալ կետով նախատեսված դրույթները չեն բխում «Իրավական ակտերի մասին» Հայաստանի Հանրապետության օրենքի 75-րդ հոդվածի պահանջներից, որոնց համաձայն իրավական ակտը չեղյալ է ճանաչվում, եթե ընդունված իրավական ակտը դեռևս չի կիրառվել և աննպատակահարմար է կիրառել, կամ դրանով նախատեսված հարաբերություններն այդ իրավական ակտով կամ դրանով նախատեսված կարգով հնարավոր չէ կարգավորել, կամ դրանով նախատեսված պահանջները հնարավոր չէ իրականացնել: Իրավական ակտի նորմատիվ դրույթները չեն կարող չեղյալ ճանաչվել, բացառությամբ Սահմանադրությամբ նախատեսված դեպքերի: Սույն պահանջը չի տարածվում ուժի մեջ չմտած իրավական ակտերի վրա: Իրավական ակտը չեղյալ է ճանաչվում ընդունման պահից: Ելնելով վերոգրյալից հիշյալ կետում «Չեղյալ ճանաչել» բառերն անհրաժեշտ է փոխարինել «ուժը կորցրած ճանաչել» բառերով՝ հաշվի առնելով «Իրավական ակտերի մասին» Հայաստանի Հանրապետության օրենքի 70-րդ հոդվածի  2-րդ մասի պահանջները:

Հարկ է նշել նաև, որ նախագծի հիմնավորման համաձայն նախատեսվում է ուժը կորցրած ճանաչել Հայաստանի Հանրապետության կառավարության 2016 թվականի դեկտեմբերի 29-ի «Գույք փոխանակելու և նվիրելու մասին» N1361-Ա որոշման  3-րդ կետի 2-րդ ենթակետի գ) պարբերությունը  և 4-րդ կետի 3-րդ ենթակետը: Այդ առումով նախագծի դրույթներն անհրաժեշտ է համապատասխանեցնել նախագծի հիմնավորմանը:

2. Նախագծի նույն կետում «մասը» բառն անհրաժեշտ է փոխարինել «պարբերությունը» բառով՝ նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի 4-րդ մասի պահանջները, որոնց համաձայն՝ իրավական այլ ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը՝ միայն համարակալված պարբերությունների:
3. Նախագծի  կետերի համարակալման հերթականությունն անհրաժեշտ է վերանայել՝ քանի որ նախագծում առկա է երկու 3-րդ կետ՝ համաձայն «Իրավական ակտերի մասին» Հայաստանի Հանրապետության օրենքի 41-րդ հոդվածի 4-րդ մասի պահանջների, մասնավորապես նախագծում 7-րդ կետից հետո նախատեսված «3» թիվն անհրաժեշտ է փոխարինել «8» թվով:
4. Նախագիծն անհրաժեշտ է համաձայնեցնել շահագրգիռ մարմինների հետ:

	1. Ընդունվել է 

2.Ընդունվել է

3.Ընդունվել է

4.Ընդունվել է
	1. Նախագծի 8-րդ կետը խմբագրվել է:

2. Նախագծի համապատասխան կետը խմբագրվել է:

3. Նախագծը  համարակալվել է:

4. Նախագիծը համաձայնեցվել է շահագրգիռ մարմինների հետ:



	ՀՀ տարածքային կառավարման և զարգացման նախարարություն  01.12.2017թ. N01/15․1/7843-17
	Առաջարկություններ և դիտողություններ չունի

	ՀՀ առողջապահության նախարարություն 04.12.2017թ. NԼԱ/06.1/14938-17
	Առաջարկություններ և դիտողություններ չունի

	ՀՀ կառավարությանն առընթեր պետական եկամուտների կոմիտե                       04.12.2017թ.                 N01/11-1/50850-17
	Առաջարկություններ և դիտողություններ չունի

	ՀՀ կառավարությանն առընթեր անշարժ գույքի կադաստրի պետական կոմիտե  04.12.2017թ.                N01/11-1/50850-17
	Առաջարկություններ և դիտողություններ չունի

	ՀՀ Սյունիքի մարզպետարան  01.12.2017թ.             N01/8297-17
	Առաջարկություններ և դիտողություններ չունի

	Երևանի քաղաքապետարան 06.12.2017թ.                    N01/7-77397հ
	Առաջարկություններ և դիտողություններ չունի


